
 
 
 
 
 

ᒐᕙᒪᒃᑯᓐᓂᑦ ᐃᓄᓐᓄᑦ ᑐᓴᕋᑦᓴᖅ 

ᓄᓇᕐᔪᐊᕐᒥ ᐱᖦᖤᙱᓴᕐᓇᐅᑉ ᐅᓪᓗᖓ 

ᐱᒋᐊᕐᕕᖓᑕ ᐅᓪᓗᖓ: ᓯᑎᐱᕆ 25, 2026 

ᐃᓱᓕᕝᕕᖓᑕ ᐅᓪᓗᖓ: ᓯᑎᐱᕆ 28, 2026 

ᓄᓇᕗᓕᒫᒥ 75 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐃᖁᔨᔪᑦ ᓄᓇᕗᒻᒥᐅᓂ ᐃᓕᓴᖅᓯᖁᓪᓗᒋᑦ ᓄᓇᕐᔪᐊᒥᑦ 

ᐱᖦᖤᖏᓴᕐᓇᐅᑉ ᐅᓪᓗᖓ ᓯᑎᐱᕆ 28, 2026−ᒥ. ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᔪᖅ, “ᓴᙱᓂᖅᓴᖅ 

ᐊᑕᐅᑦᑎᒃᑯᑦ,” ᓇᓗᓇᐃᖅᓯᕗᖅ ᓴᙱᓂᖅᓴᖅ ᐃᓛᒃᑰᖅᑐᑦ ᓄᓇᓖᓪᓗ ᓄᖅᑲᖅᑎᑦᑎᓇᓱᒃᖢᑎᒃ 

ᑕᒪᑐᒥᖓ ᑐᖁᓐᓇᖅᑐᒥᒃ ᖃᓂᒪᓐᓇᒥ. 

ᐊᑦᑕᕐᓇᓛᖑᔪᖅ ᐃᓄᖕᓄᑦ ᐊᒃᑐᖅᑕᐅᔪᖃᖅᐸᑦ ᐱᖦᖤᖏᓴᒃᑐᒥᑦ ᓄᓇᕗᒻᒥ ᕿᒻᒥᓂᖔᖅᑐᑦ 

ᑎᕆᒐᓂᐊᓂᓪᓗ. ᐱᖦᖤᖏᓴᒃᑐᑦ ᑐᖁᔾᔪᑕᐅᔪᓐᓇᖅᑐᖅ ᑭᓯᐊᓂ ᐊᐃᑦᑐᕐᓗᒃᑕᐅᑦᑕᐃᓕᒪᔪᓐᓇᖅᑐᑦ. 

ᓂᕐᔪᑏᑦ ᐃᓄᐃᓪᓗ ᐊᐃᑦᑐᕐᓗᒃᑕᐅᔪᓐᓇᖅᑐᑦ. ᓂᕿᑐᖅᑏᑦ (ᓲᕐᓗ ᑎᕆᒐᓂᐊᑦ, ᐊᒪᕈᐃᑦ, ᐊᒻᒪ 

ᕿᒻᒦᑦ) ᐱᖦᖤᖏᓴᕈᓐᓇᖅᑐᑦ. ᑖᓐᓇ ᐋᓐᓂᐊᖑᔪᖅ ᐊᐃᑦᑐᕐᓗᒃᑕᐅᔪᓐᓇᖅᑐᖅ ᓂᕐᔪᑎ ᑮᓯᓐᓂᕈᓂ, 

ᕿᓱᒃᓯᒃᐸᑦ ᐅᕝᕙᓘᓐᓃᑦ ᒥᐊᖅᓯᒍᓂ ᑭᓕᖅᓯᒪᓂᒃᑯᑦ.  

ᑲᐴᑎᒧᑦ ᑲᐱᔭᐅᓗᑎᑦ ᐋᓐᓂᐊᕐᕕᖕᒥ ᐃᓗᐊᖅᓴᐃᔨᒧᑦ ᑮᔭᐅᑐᐊᕈᕕᑦ ᐱᖦᖤᙱᓴᕐᓇᒥ 

ᓄᖅᑲᖅᑎᑦᑎᔪᓐᓇᖅᐳᖅ ᐃᓅᓕᒃᖠᔪᓐᓇᖅᖢᓂᓗ. 

ᐊᑕᕐᓇᖅᑐᒦᑦᑕᐃᓕᓗᑎᑦ ᐊᒻᒪ ᐱᖦᖤᙱᓴᕐᓇᖅ ᓄᖅᑲᖅᑎᓐᓇᓱᒡᓗᒍ: 

• ᐋᓐᓂᐊᕕᖕᒧᑦ ᐃᕐᖐᓐᓇᖅ ᐅᖃᓗᒃᐸᒡᓗᓯ ᑮᔭᐅᓐᓂᕈᕕᑦ ᕿᓱᒃᑕᐅᓐᓂᕈᕕᓪᓘᓐᓃᑦ 

ᓂᕐᔪᑎᒧᑦ. 

• ᕿᒻᒥᕐᒥᑦ ᐃᐲᖔᖅᑐᓄᐊᖅᐸᖏᓪᓗᓯ. 

• ᓄᑕᖅᑲᑦ ᓂᕐᔪᑏᑦ ᖃᓂᒋᔮᓃᑎᓪᓗᒋᑦ ᑲᒪᒋᑦᑎᐊᖅᐸᒡᓗᒋᑦ. 

• ᑎᒍᐊᑦ ᑲᐱᔭᐅᑎᑉᐸᒡᓗᒍ ᓈᒻᒪᒃᓯᔭᕌᖓᑦ. 

• ᑎᒍᐊᖅᓯ ᐃᐱᖅᓯᒪᑎᑉᐸᒡᓗᒋᑦ ᐊᒃᖢᓇᐅᔭᕐᒧᑦ ᐊᖅᓵᖅᑑᔭᒧᓪᓘᓐᓃᑦ ᓯᓚᒦᓐᓂᖏᓐᓂᒃ. 

 ᖃᓄᐃᑦᑐᑐᐃᓐᓇᑦᑎᐊᖅ ᕿᒻᒥᖅ ᑮᓯᔪᓐᓇᖅᐳᖅ. ᐊᑦᑕᕐᓇᖅᑐᒦᖁᓇᑎᑦ, ᐅᑯᐊ ᐳᐃᒍᖅᑕᐃᓕᒃᑭᑦ:  



 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca 

 

ᑐᓴᒐᒃᓴᓕᕆᔨᒃᑯᑦ 

• ᐅᖓᓯᒋᕙᒡᓗᒋᑦ ᖃᒡᓕᑦᑕᐃᓕᓗᒋᓪᓗ ᐃᐲᖔᖅᑐᑦ ᑕᑯᒐᔪᙱᑕᓯᓘᓐᓃᑦ ᕿᒻᒦᑦ.  

• ᕿᒻᒥᕐᒥᒃ ᑕᐸᓱᖃᑦᑕᙱᓪᓗᑎᑦ. ᑐᖅᖢᓛᕐᕕᒋᕙᙱᓪᓗᒋᑦ, ᒪᓕᒃᐸᙱᓪᓗᒋᑦ, 

ᒥᓪᓗᖅᐸᙱᓪᓗᒋᑦ ᐅᕝᕙᓘᓐᓃᑦ ᓯᐅᑎᖏᑦ, ᐸᒥᐅᖏᑦ, ᒥᖅᑯᖏᓪᓘᓐᓃᑦ ᓄᓱᒃᐸᙱᓪᓗᒋᑦ. 

• ᕿᒻᒥᕐᒥᒃ ᓂᕆᔪᒥᒃ ᖃᒡᓕᕙᙱᓪᓗᑎᑦ. ᕿᒻᒦᑦ ᓴᐳᔾᔨᔪᓐᓇᖅᐳᑦ ᓂᕿᖏᓐᓂᒃ, 

ᓴᐅᓂᖏᓐᓂᒃ ᑕᒧᓗᒐᒃᓴᖏᓐᓂᒡᓘᓐᓃᑦ.  

• ᕿᒻᒥᕐᒥᒃ ᓯᓂᒃᑐᒥᒃ ᐸᒡᕕᓵᕆᕙᙱᓪᓗᑎᑦ. 

• ᓴᕐᓕᐊᕐᒥᒃ ᖃᒡᓕᕙᙱᓪᓗᑎᑦ ᕿᒻᒥᐊᕐᔪᙱᓐᓂᓪᓗ. ᕿᒻᒥᐊᕐᔪᖏᓐᓂᑦ ᓴᐳᔾᔨᓗᓂ 

ᐃᖅᓯᓵᓕᑐᐃᓐᓇᕆᐊᖃᕐᒪᑦ. 

• ᐊᐱᕆᖅᑳᖅᐸᒡᓗᑎᑦ ᕿᒻᒥᕐᒥᒃ ᐊᒃᑐᖅᓯᓚᐅᙱᓐᓂᕐᓂ. ᐃᖅᓯᓇᖅᑰᔨᙱᒃᑲᓗᐊᖅᐸᑦ 

ᕿᒻᒥᖅ ᑮᓯᔪᓐᓇᕐᒪᑦ ᑲᑉᐱᐊᓱᒃᑯᓂ ᐃᖢᕐᕆᙱᒃᑯᓂᓘᓐᓃᑦ. 

ᐃᓱᒫᓘᑎᖃᕈᔅᓯ ᓂᕐᔪᑎᒥᒃ ᐃᖅᓯᓇᖅᑐᒥᒃ ᐱᖦᖤᙱᓴᕋᓱᒋᓐᓈᓗᓯ, ᐆᒪᔪᕐᓂᐊᖅᑎᔅᓯᓐᓄ 

ᐅᖃᖅᐸᒡᓗᓯ. ᕿᒻᒥᕆᔭᐃᑦ ᑮᔭᐅᒃᐸᑦ ᓂᕐᔪᑎᒧᑦ, ᐅᖄᓚᕝᕕᒋᓗᒍ ᐊᕙᑎᑦᑎᓐᓂ 

ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᐅᕝᕙᓘᓐᓃᑦ ᒪᓕᒐᕋᓛᓕᕆᔨᐅᔪᖅ ᖃᓄᖅ ᐱᔭᕆᐊᖃᕐᒪᖔᖅᐱᑦ 

ᑐᑭᓯᕝᕕᒋᓇᓱᒡᓗᒍ. 

ᐊᕙᑎᑦᑎᓐᓂ ᐋᓐᓂᐊᖃᕐᓇᙱᑦᑐᓕᕆᔨ ᖃᐅᔨᒋᐊᕐᕕᒃᓴᖓ: 

• ᑭᕙᓪᓕᕐᒥ: 1-867-645-8071. 

• ᕿᑎᕐᒥᐅᓂ: 1-867-983-4236. 

• ᕿᑭᖅᑖᓗᒥ: 1-867-975-4817 ᐅᕝᕙᓘᓐᓃᑦ 1−867−473−2625. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐱᖦᖤᙱᓴᖅᑐᑦ ᒥᒃᓵᓄᑦ ᓄᓇᕗᒻᒥ, ᖃᐅᔨᒋᐊᕐᓗᑎᑦ ᓄᓇᕗᑦ ᒐᕙᒪᒃᑯᑦ 

ᐃᑭᐊᕿᕕᖓᓄᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://www.gov.nu.ca/iu/aanniaqarnanngittulirijikkut/pilhlhanngisaqpaktutsiniqsiqattaqtut-nunavummi
https://www.gov.nu.ca/iu/aanniaqarnanngittulirijikkut/pilhlhanngisaqpaktutsiniqsiqattaqtut-nunavummi
mailto:cdeogracias@gov.nu.ca

